
Аԥсны имҩаԥысуеит 
Чечентәыла акультура 

А м ш қ ә а
Адырраҭара шыҟалахьоу аиԥш, март 13 инаркны 17 азынӡа 

ҳтәылаҿы имҩаԥысуеит Чечентәылатәи Ареспублика акультура 
Амшқәа. Аԥсны Ахада ихаҭыԥуаҩ бадра гәынба Аԥсныҟа иааз 
Чечентәыла акультура Аминистрра аделегациа идикылеит.

«Бзиала шәаабеит Аԥсны. Ҳара 
ҳзы иҳаҭыр дууп Чечентәи Аре-
спублика аҟнытә асасцәа рыд-
кылара. Аԥсны ибзианы ирды-
руеит шәреспублика акультура, 
ақьабзқәа, избанзар урҭ ҳара 
иаҳзааигәоуп», – иҳәеит Бадра 
Гәынба, асасцәа дрыдныҳәалауа.

Ахада ихаҭыԥуаҩ Бадра Гәынба 
аҵак ду аиҭоит аԥсуааи ачеченцәеи 
ркультуратә еимадарақәа рырӷә
ӷәареи рырҿиареи рус аҟны 
Чечентәи Ареспублика акульту-
ра Амшқәа рымҩаԥгара. Уи аҵак 
ҷыда амоуп ҳәа иҳәеит 1992
1993 шықәсқәа рзы Аԥсны Жәлар 
Рџьынџьтәылатә еибашьраҿы 
Аиааира 30 шықәса анахыҵуа 
ашықәс азы Чечен тәыла акульту-
ра Амшқәа рымҩа ԥгара.

Бадра Гәынба НхыҵКавказ 
аешьаратә жәларқәа рхаҭар
накцәа, иара убас Чечентәыла 
а ҟ н ы т ә  х а т ә  г ә а  ԥ х а р а л а 
аибашьцәа ҭабуп ҳәа реиҳәеит. 
Урҭ аԥсуаа инары  лагыланы Аԥсуа 
ҳәынҭ  қарра ахьыԥ шымреи ахақә
иҭреи рыхьчон.

«Акультура аганахьала ау-
сеицура – ари даара акырӡа 
зҵазкуа хырхарҭоуп, ҳаргьы абарҭ 
аизыҟа заашьақәа ирыцаҳҵалоит. 
Агәра  ганы сыҟоуп , шәара 
шәаара, хымԥада, ҳҳәын ҭқарра 
акультуратә ԥсҭаза араҿы хҭыс 
ҷыданы ишыҟалауа», – иҳәеит Ба-
дра Гәынба.

Чечентәылатәи Ареспублика 
акультура аминистр актәи ихаҭы
ԥуаҩ Мареҭ Баисарова ҳтәыла 
анапхгареи Аԥсны акультура 

Аминистрреи ҭабуп ҳәа ралҳәеит 
Чечентәылатәи Ареспублика 
акультура аминистр Аишаҭ Ка-
дырова лыхьӡала иԥхаӡа адкы
ларазы.

«Аҟәаҟа амҩа ҳшықәыз ҳаҭааит 
аетнопарк «Аԥсны», иаабеит аԥсуа 
жәлар рҵасқәа, рқьабзқәа, иҟоуп 
даара ҳахьеиԥшқәоу. Ибзиаӡаны 
иаҳгәаԥхеит. Ҳақәгәыӷуеит, акуль-
тура аганахьала мацара акәымкәа, 
ҳаԥхьаҟагьы аусеицура», – лҳәеит 
Баисарова. 

Чечентәылатәи Ареспублика 
акультура Аминистрра асоциал
культуратә усуреи аҟазара аҟәшеи 
рдепа ртамент аиҳабы Иакуб Ма-
лаев иазгәе иҭеит Чечен тәылеи 
Аԥсни рыжә ларқәа рыбжьара 
аиҩызаратә, аешьаратә еизыҟа
заашьақәа шьақә гылахьоуижьҭеи 
акырӡа шҵуа.

« А ԥ с н ы  а х а ҭ а р н а к ц ә а 
зныкымкәа  ачечен  д гьыл 
иаҭа  ахьеит, рхы  рыла  ды
рхәхьеит акультуратә, аспорттә 
усмҩаԥгатәқәа, еиуеиԥшым 
афорумқәа, иаадыр ԥшхьеит 
алҵшәа бзиақәа, иааныркыла-
хьеит аԥхьахәтә ҭыԥқәа. Да-
ара агәахәара ҳнаҭоит аԥсуа 
хәаԥшҩы ҳкультура ирбаразы ал-
шара ахьҳауз. Арҿиаратә коллек
тивқәа рҽзыршәеит иреиӷьу 
рықәыр гыламҭақәа зегьы реизга-
ра, аԥсуа хәаԥшҩы агәалаҟазаара 
бзиақәа иоурц азы», – иҳәеит Ма-
лаев. 

Асасцәа Ахада ихаҭыԥуаҩ 
ҳамҭас ирҭеит ахыл ԥарчи ауапеи.

Аԥсны Ахада иусԥҟақәа рыла
Аԥсны Аҳәынҭқарра  Аха -

да Аслан Бжьаниа 2023 шықәса 
хәажәкырамза 6 азтәи Иусԥҟала 
агәабзиарахьчара аусхк аҟны 
рылшамҭақәеи апрофессиона-
лизм ҳараки рзы «АхьӡАԥша» 
аорден III аҩаӡара рана шьоуп:   
ОҬЫРБА Лиудмила Асланиԥҳа 
– Аҟәатәи ақалақьтә клиникатә 
хәышәтәырҭа акардиологиатә 
ҟәша аиҳабы; ԤИԤИА Инга 

Шалуаиԥҳа – Ареспубликтә 
хәышәтәырҭа хырԥашьа змам 
акардиологиа аҟәша аиҳабы, 
аҳақьымакардиолог; ҲАЛБАД 
Нонна Викториԥҳа – Гәдоуҭатәи 
а р а и о н т ә  х ә ы ш ә т ә ы р ҭ а 
а ҳ а қ ь ы м  н е о н а т о л о г ;  Ч У-
Б У КОВА Лада Владимириԥҳа 
– Аҟәатәи ақалақьтә клиникатә 
хәышәтәырҭа аҳақьымтерапевт.

Ахаҵара амҩалаАхаҵара амҩала
Ҩмчык ахьеиҿагыло, иахьеи

нышәо аибашьраҿы, зны аӡә 
дхьаҵуеит, даҽазны ҧхьаҟа дцоит, 
еснагь аиааира зыҟалом. Аибашь-
ра иамоуп ахатә ҧҟарақәа, уи 
иага уҽушәаргьы аҧсыҭбара ацуп. 
Ҳәарада, ҳџьынџьтәылатә еибашь-
раан аҕа ҳаҧсадгьыл иқәцаразы 
имҩаҧгаз ажәыларақәа рацәан. 
Ҳ а и б а ш ь ц ә а  г ә ы м ш ә а қ ә а 
қ ә ҿ и а р а л а  ҳ а қ а л а  қ ь қ ә е и 
ҳқыҭақәеи рхы рақәиҭтәра рыл-
дыршон. Аха иҟан илҵшәадаз 
ажәыла рақәагьы, ҳар хьамҵыр 
ада ҧсыхәа аныр  мауазгьы. Урҭ 
ируакуп, аибашьра аҟны ҳажәлар 
ахьааи  агәырҩеи рзынзы -
жьыз марттәи ажәылара. Ега ус 
акәзаргьы, Аиааира ааигәазтәыз, 
ахақәи  ҭрахь шьаҿак ацызҵаз март 
1516тәи ажәылара ҳаибашьцәа 
аӡрыжәит. Иахьа иаартны аҳәара 
ҳцәыуадаҩзаргьы, аӡәгьы изы 
имаӡам март тәи ажәылара 
аиҿкаареи азыҟа ҵареи ша-
гыз. Иҟалап аибашьратә ҧышәа, 
амамзаара  иахҟьазаргьы?! 
Илҵшәа дахаз ажәылараҟны 
ҳҵеицәа рҭахара амзызқәа ре-
илкаара зҭакҧхықәроу рыла-
мыс ишры ҵанаҳәо иазныҟәап, 
ҳара иаҳуал ҧшьоу ҳаҧсадгьыл 
а х ь ч а ҩ ц ә а  р г ә ы м ш ә а р е и 
рхаҵареи раар ҧшра ауп.

222ҩык ҳҵеицәа ахьҭахаз 
марттәи ажәылараан, еиҳагьы 
ирыцҳара дуны иҟалеит, иҭахаз 

ҳаибашьцәа рыҧсы баҩқәа аз-
ныказы ҳаҕа инапаҵаҟа иахьа-
анхаз. Ҳәарада, урҭ рыҧсадгьыл 
аҟны рызқәаҭыҧ шыҟазгьы, 
рҭаацәеи рҭынхацәеи алаҕырӡ 
рықәы рҭәартә, ишаҧу еиҧш, 
а ҵ ы х ә т ә а н т ә и  р ы м ҩ а х ь 
инаскьаргартә аҭагы лазаашьа 
рмоуит. Аӡәырҩы рыҧсырҭа
рыӡырҭа еилка амкәан иаанхе-
ит, хабарда ибжьаӡыз рахьтәгьы 
иҟоуп, иахьа уажәра анӡагьы 
зыӡбахә еилкаам.

Ишдыру еиҧш, Аҧсны Аџьын
џьтәылатә еибашьра ашьҭахь, 
иҭахаз аибашьцәа аӡәырҩы 
рыҧсыбаҩқәа рҭаа цәа рақәа 
ироуит. Макьанагьы аҧша арақәа 
хыркәшам, хабарда ибжьаӡыз 
ҳ а и б а  ш ь ц ә а  р х а ҭ а р а қ ә а 
рышьақәы р гылара агана хьала 
аусурақәа шцац ицоит.

Леон иорден занашьоу аибашь-
ра аветеран Даур (Адгәыр) Хонӡиа 
марттәи ажәылара иалахәыз 
дыруаӡәкуп.

Даур, еиҳарак Адгәыр ҳәа ир-
дыруа аибашьра аветеран, ҳаиҿ
цәажәара хациркуан. Аибашьра 
шықәсык шагыз, аррама ҵзура 
анихига ашьҭахь, уи Аҧснытәи 
аҳ ә ы н ҭ қ а р р а т ә  у н и в е р с и -
тет арҵаҩ ратә факультет дҭалеит, 
аҵареи изанааҭ ала аусуреи 
еилеигӡон. Уи аамҭазы, Аҧсны 
аҩнуҵ ҟатәи ар рполк аиҿкааҩцәа 
латәарадатәи аҟәшаҿы аҵара 
зҵоз иҩызцәеи иареи ираб-
жьаргеит ҿыц еиҿыркаауаз 
«Аҧсуа гвардиа» алалара. Адгәыр 
хьаҳә хьачарада уахь днеит, 
«Аҧсуа гвардиа» аҿы шықәсык 
иназы наҧшуа иҟазаара аамҭазы 
иоухьаз аҧышәа еиҳагьы еизҳаит.

Аи б а ш ь р а а н  2 2  ш ы қ ә с а 
и р ҭ а г ы л а з  А д г ә ы р  иажәақәа 
рыла, «Аҧсуа гвардиа» аҟны, 
30ҩык еидыз кылоз, Аҧсны 
Афырхаҵа Беслан Џьелиа коман-
дирс дызмаз аҟны БТР дақәтәан, 
дпули миотчикын.

« А и б а ш ь р а  ҩ ы м з ҟ а  ш а -
гыз Охәреи арратә гарнизон 
аҟнытә, Аслан Занҭариа коман-
дирс дахьыҟаз Гәдаа аҳәаа
хьчарахь сиасхьан, мчыбжьык 
ҧсшьара ҳәа соурышьҭын, 

сҭаацәа рахь, Ҟәланырхәаҟа сце-
ит. Ақыҭараҿы сшыҟаз аибашьра 
иалагеит. Сҩызцәа рахь сцартә 
аҭагылазаашьа ҟамлеит, дареи 
сареи ҳаибашьратә мҩа аҽашеит. 
Сара сгәылацәеи сқыҭауааи срыц-
ны еибашьра сцеит», – иҳәеит 
уи аибашьра раҧхьатәи амш 
игәаларшәо.  Аибашьра раҧхьатәи 
амш азы акәзар, Адгәыр «Аҧсуа 
гвардиа» аҟны инапы зышь-
цылахьаз апулимиот абаҟахыз, 
абџьарс уи аамҭазы игәылацәеи 
иареи ирымаӡаз аҧсуа шәақьқәа 
ракәын, «Агәымшәараз» аме-
дал занашьоу, аибашьра ашьҭахь 
изаам ҭанымкәан зыҧсҭазаара 
иалҵыз Игор (Бача) Ақаҩба, 4ҩык 
аишьцәа: Игор, Џьубеи, Витали, 
Гәылик (Лиалиа) Дармаа. Игор 
Дармаа марттәи ажәылараан 
ҳ а ҕ а ц ә а  д р ы м   п ы ҵ а ш ә е и т, 
а ибашьра ашьҭахь иҭаацәа 
иҧсыбаҩ роуит, Џьубеи дҭахеит 
Аҟәа ахақәиҭтәраан Учхоз агара-
ан, Гәылик (Лиалиа) ахәра иоуит 
марттәи ажәылараан. Ҧшьҩык 
аишьцәа Дармаа иранашьоуп 
«Леон» иорден.

«Аибашьра раҧхьатәи амшқәа 
рзы абата лионқәа еиҿкаамызт, 
агәыҧқәа ракәын иҟаз. Зыӡбахә 
еиқәы  сыҧхьаӡаз сгәылацәеи 
с а р е и  1 0  1 5  ҩ ы к  ҳ а и д ы 
зкылоз агәыҧ аҿы, аибашьра 
раҧхьатәи амш инаркны дҳацеи
башьуан Леон иорден зана-
шьоу еимадаҩыс иҟаз, марттәи 
ажәыла раан хабарда ибжьаӡыз, 
иахьа уажәраанӡагьы зхабар 
ыҟам саҳәшьаду лҧа Асҭамыр 
Занҭариа.

Еицыз агәылацәа, аишьцәа зе-
гьы аӡәиаӡәи ҳаихӡыӡаауан, еиҳа 
иахьшәарҭаз аҭыҧахь, досу ихы
иҧсы хьаас имкыкәан, иҩызцәа 
рыхьчараз ҧхьаҟа деихон, аӡәгьы 
ихы ишаҭомызт. Урҭ зегьы гәым
шәақәан, ахаҵара Анцәа изцишаз 
ракәын», – абас ихы ӡырымгакәан 
иҩызцәа еибашьцәа аӡә иӡбахә 
ицәыбжьамхарц, игәалашәарақәа 
еизакуа дҳацәажәон Адгәыр 
Хонӡиа.

Адгәыр иажәақәа рыла, марттәи 
ажәылара аламҭалазы абата
лионқәа реиҿкаара иалагеит. 
«Сара сызлаз, Владимир Начач
оглы еиҳабыс дызмаз, аҩбатәи 
амото хысражәыларатә баталион 
аҟны еибашьуан Ҟәланырхәааи 
Лхааи рыҷкәынцәа. Аха еиҳарак 
уи еиднакылон Гәдоуҭаа – «Зама-
стианка» ҳәа изышьҭоу аиланха
рҭаҿы инхоз аибашьцәа» , – 
дҳацәа жәон Адгәыр.

Март тәи ажәылара иацыз 
ахьан ҭарақәа рыӡбахә ҳзеиҭе
иҳәарц ҳаниҳәа, азныка-
зы иҿыҧшылара аҽаҧсахит, 
акраамҭа иажәа алагара изыгәа
ҕьуамызт. Нас, даақәыҧсычҳан, 
иҧштәгьы ааиҧсахын, иажәа 
дналагеит.

– Сара сызлахәыз агәыҧ, март 
14 ауха Гәымсҭа ацҳа аҩада хьала 
жәылара ҳдәықәлеит, дҵасгьы 
иҳаман Ареспубликатә хәышә
тәырҭа аҟынӡа анеира. Аӡиас 
ҳанхықәгылахьан еиҧш, шәхьаҵ 
ҳәа адҵа ҳауит. Уи аамҭазы «ула  
аҵәыршы ҭакызар иумбо илашь-
цан» аҟнытә, ҳазлацаз амҩахәасҭа  
зцәеилагаз аибашьцәа ҧыҭҩык 
аминақәа ирхаҧжәеит. Дуз 
Папба иоуз ахәра иахҟьаны 
ахәышәтәырҭаҿы иҧсҭа заара 
далҵит. Виачеслав (Славик) Папба 
иҩшьапык ицәыӡит. Гәылик (Лиа-
лиа) Дармаа ҕәҕәала ахәра иоуит.

Адырҩаҽны, март 15 ауыха асааҭ 
3 рзы ажәылара ҳаиҭадәықәлеит, 
амала аҩынтәраан–ацҳа алада-
хьала. Аӡы ҳарны  «Асаркьа» ҳәа 
иахьашьҭоу ҳаннеи, аиҿахысра 
ҕәҕәа ҟалеит, избанзар ҳаҕацәа 
аршьаҟауаа реибашьыга машьы-

на иақәтәаны ацҳахь инеихьан. 
Ҳаибашьцәа агранатаршәга ала 
ҳаҕацәа иртәыз «БМП» еихсит, аха 
уиаҟара ааха  аимукәа Аҟәа ага-
нахь ирыцәцеит. Ҳаргьы рышьҭа 
ҳхыланы ҳамҩа иацаҳҵеит. Март 
14 ауха ҧызас иҳамаз «ҳаҧхьа
гылара» мап ацәикхьан аҟнытә, 
март 15 ауха акомандир ҿыц 
Фридон Аҩӡба далаҳхит. 30ҩык 
еицыз агәыҧ днаҳаҧхьагылан 
амҩаду армарахь, аҩнқәа ахьгы-
лоу аганахь ала ҳаваланы ҳцон. 
Аӡы ирыз 34 баталион ыҟан, 
аха 300ҩык инарзынаҧшуа 
аибашьцәа «Аҩны иаҵәа» аҟны 
иаангылеит. Сара сназлаз 30
ҩык еицыз агәыҧ анышәын
ҭрақәа ахьыҟоу ҳнаӡарц рацәак 
шҳагмыз 3040 метра бжьамкәан 
уаанӡа иҳацәцаз «БМП» ҳалаҧш 
нақәшәеит. «Уи шгылаз анаа-
ба аӡәгьы дҭатәамыз џьаҳшьан, 
ҳанизааигәаха ахысра иалагеит. 
Авто Ӡиӡариа уи иҭнарҟьаз ас-
нариад иҿаҧхьа итҟәацит, ахәра 
ҕәҕәагьы инаҭеит, саргьы сшьапы 
ахәра аиуит.

Азныказы, ахәцәа ҩнык аҿы 
ҳаанрыжьын, ҳҩызцәа ахәы иха-
ларц рыӡбеит, аха уахь цашьа 
рмоуит. Ҳара ҳахьыҟаз ианааи 
ахысрақәа еихсыҕьхьан, аха еил-
каахеит аҕа «имацәаз» ҳашҭакыз. 
Уаҟа хабарда иҳацәбжьаӡит 
ҳҩызцәа аиба шьцәа Асҭамыр 
Ақаҩбеи Мираб Ақаҩбеи.

Мҩашьарада иаабон ацхыраа-
ра шаҳмоуаз, шьҭахьҟа ахынҳәра 
ада мҩа ыҟамызт, аха уи акыр 
иуадаҩын. Аимадара ҳамам кәан 
ҳаанхеит. Аӡы ҳаныруаз иҳамаз 
арациақәа  «ҳцәыбааӡеит» , 
акумулиа торқәа тәеит, ажәакала, 
аимадара ҳамамкәа ҳаанхеит. 
Ҧшыхәрада, ҳаҕа имоуихӡу, 
ихырҕәҕәарҭақәа  ахьыҟоу 
ҳзымдыруа амҩа ҳақәын, 
аханатә жәылара ҳашдәықәлаз 
еиҧш. Ҳанцоз аӡәгьы дыҟамызт, 
уи сақәгәыҕны, насгьы уахь 
ҳазла неишаз даҽа мҩак здыру-
ан аҟнытә, сҩызцәа ирабжьазге-
ит «Аҧсуа гвардиа» ахьеиҿкааз 
ахь ацара. Аха уахьгьы аргыла-
ра хыркәшамкәа игылаз ахыбра 
иакәшахьан ҳаҕацәа. 30ҩык 
иҟаз ҳгәыҧ ҳҽаҳшар акәхеит, 
аиҿахысра ҕәҕәа ҟалеит ҳаҕацәеи 
ҳ а р е и  ҳ а б ж ь а р а . А ц ә ы л а 
шамҭаз иалагаз шьыбжьаанӡа 
еихсыҕьрада ҳаиҿахысуан. Ари 
аиҿахысра аҟны дҭахеит ҳкома
ндир Фридон Аҩӡба, ҩыџьа 
ҳҩызцәа еибашьцәа: Алик Нанбеи 
Герман Ақаҩбеи ҳавыр шьааит. 
Аха аӡәгьы игәы каимыжьит, 
ргәы мыҭрысит, фырха  ҵарыла 
еибашьуан аҷкәынцәа. Кон-
стантин (Котка) Цеиба, ҳгәыҧ 
ҵәҟьарас иҟазҵаз ҳаҕацәа 
ангәеиҭа, ҩыџьа ихымҭа иаиргеит, 
Дмитри (Дима) Аҩӡба деилҟьа
еилҕәыцә ҳаҕацәа алимонкақәа 
ргәыдҵаны иҧижәон. Игор 
Дбар иакәзар, уажәыуажә ашә 
ааимҧааны ҳаҕацәа ахьыҩназ 
ауадақәа днарыҩнаххуан. Уи 
иоуп раҧхьа ҳҩыза Игор Дармаа 
ақырҭцәа рнапаҵаҟа дшы ҟалаз 
збазгьы. «Исшьуан аха Игор акы 
изырур ҳәа сшәаны саангыле-
ит» – ҳәа игәы ҧыжәжәо агәыҧ 
аибашьцәа ирзеиҭеиҳәон. Уи 
аамҭазы, ҳаибашьцәа ирҭҟәаз 

ҳаҕацәа  ркомандири  Игор 
Дармааи еиҭныры ҧсахларц 
еицәажәеит Иура Дбар ибзоура-
ла. Усҟан, ахаҵа гәы зызҭаны, иа-
шьак иеиҧш ииҧхьаӡоз игәыла 
«ҳаҕацәа рҟны сара саангылоит 
уара уца, ҳҩызцәа урыцны аӡы 
ур, усгьы ҳаиҭнырыҧсахлоит», – 
ҳәа Игор Дармаа дзырхынҳәырц 
иалагаз дыруаӡәкуп аибашьҩы 
гәымшәа Игор Ақаҩба. Аха 
Иг о р  Д а р м а а  и х а ҭ ы ҧ а н 
иҩыза иҧсҭазаара ашәарҭара 
аҭаргылара дақәша ҳаҭымхеит.

А н а ҩ с , ҳ а ҕ а ц ә е и  ҳ а р е и 
и ҳ а б ж ь а ҳ ҵ а з  а и қ ә ш а ҳ а ҭ ра 
ҳақәгәыҕны ахәцәа ҳрыманы 
ҳашнеиуаз, ацҳаҿы ҳнаӡарц 
хәыҷык шҳагыз, аиқәша ҳаҭра 
иҳабжьаз ззым дыруаз даҽа гәыҧк 
ҳаихсра иалагеит. Сара аныҟәара 
сцәыуадаҩын, сшьапы ахьхәыз 
иахҟьаны. Сыжәҩа даҵагыланы 
снеигон Гарцкиа ҷкәынак (ихьӡ 
сгәалашәом…), аха ахысра сыл-
шон. Ус аиҿахысра ҕәҕәа ҟалеит. 
Уи аамҭазы, ҕәҕәала ихәыз Авто 
Ӡиӡариа аӡы дырганы аҟәараҿы 

дышьҭаҵаны, иҭахазгьы алааго-
ит ҳәа ихынҳәны ицоз ҳҩызцәа: 
Адгәыр Шамбеи Ельмар Агәмааи 
зыхнымҳәӡеит. (Урҭ рыҧсыбаҩқәа 
рыҧшааит аибашьра ашьҭахь).

Адгәыр Хонӡиа ҳаиҿцәажәара 
ахы инаркны аҵыхәанӡа ҵыхәаҧ
ҵәарада дызла цәажәоз иҩызцәа 
реибашьратә мҩа, урҭ рыбзырӡы 
акәын.

«Аибашьра адәаҿы даара ибзи-
аны зхы аазырҧшыз ируаӡәкуп: 
Зака Ӡиӡариа, Вахтанг Ӡиӡариа, 
Гоча Ӡиӡариа, Дмитри (Дима) 
Аҩӡба, Масик Гарцкиа, Котик 
Цеиба, Ельмар Агәмаа, Иура 
Дбар, Игор (Бача) Ақаҩба, 4ҩык 
аишьцәа: Игор, Џьубеи, Витали, 
Гәылик (Лиалиа) Дармаа уҳәа 
аӡәырҩы», – иҳәан зыӡбахә 
игәаламшәоз аибашьцәа игәы 
иаланы, аҭамзаара шьҭаҵо 
дҳацәажәон ахӡыргара зцәаҩам 
аибашьра аветеран. Иара иаар-
тны ишим ҳәазгьы, зыӡбахә иҳәаз 
агәымшәақәа, афырхацәа иры-
цеибашьуаз Адгәыр Хонӡиагьы 
ахаҵаразы аӡәы ишьҭахь имгылоз 
шиакәу еилкаауп.

Уи деибашьуан ҳаҧсадгьыл ахы 
иақәиҭхаанӡа, ҳажәлар Аиааира 
ргаанӡа. Аҧсны Аџьынџьтәылатә 
еибашьра ашьҭахьгьы аҳәаахь
чаразы ихы деигӡомызт. Аибашь-
раан ахәра зауз ишьапы, аибашь-
ра ашьҭахь шықәсык ааҵуаны 
ицәыӡит, ҳаҕацәа заа иҵарҵахьаз 
амина атҟәацра амшала. Уи 
иажәақәа рыла, ишьапы ицәыӡра 
аибашьра ишахҟьазгьы џьаргьы 
ихы еиҭеимҳәацт, цхырааракгьы 
дамыҳәацт. «Сара схы сахәоит, 
сызшьапык шсымамгьы аусура 
уадаҩқәа насыгӡоит», – иҳәеит 
ҳаиҿцәажәара хыркәшо 3ҩык 
ахшара раб, ҩыџьа амаҭацәа раб-
ду Адгәыр Хонӡиа.

Аиашазы, аибашьра афырхацәа 
рхы ӡырыр гаӡом, «шәсыцхраа» 
ҳәа зхы лбаанызхуа ракәӡам, 
аха ҳара иаҳуалуп урҭ рахьтә 
зыҧсадгьыл зхы ақәызҵаз ргәала
шәара анаунагӡатәра, зыҧсы 
ҭаны иҳалагылоу ҳаиба шьцәа 
гәымшәа қәагьы рызхьаҧшра, 
рӡыргара.

Алиса гәАжә-ҧҳА

Есымчыбжьатәи аилацәажәара

Анапхгара алархәны
Ааигәа Аҳәынҭқарра Ахада атәыла Аиҳабыреи Апарламен-

ти рнапхгара алархәны есымчыбжьатәи аилацәажәара 
мҩаԥигеит. Аилацәажәараҟны ирзааҭгылеит аиҳабырабжьаратә 
еиқәшаҳаҭра инамаданы азҵаара, Аԥсны афымцамч ахархәара, 
аинфраструктуратә кредит, «Аҽгәара» ацәаҳәа аусура аларга-
ра,  иара убас «Апарт-отельқәеи апартаментқәеи рзинтә статус 
аҳәаақәҵаразы» азакәанапроект уҳәа ирызку азҵаарақәа жәпакы. 

Аиԥылараан Аԥызаминистр 
ихаҭыԥуаҩ, аекономика аминистр 
Кристина Озган Урыстәылатәи 
аила хәырақәа Аԥсны ринве
стициатә усуразы аиҳабы
рабжьаратә еиқәшаҳаҭра, В.Г. 
Арӡынба ихьӡ зху аҳаиртә баӷәаза 
иазку аинвес  тициатә проект 
азы аиқәша ҳаҭра ирыдҳәалоу 
азҵаарақәа рзы аҳасабрба 
ҟалҵеит. Аминистр иара убас 
дала цәа жәеит арҭ аиқәша  ҳа
ҭрақәа разыҟа ҵара шымҩаԥысуа 
атәы, иаҵшьынгьы илҳәеит 
В.Г. Арӡынба ихьӡ зху аҳаиртә 
баӷәаза иазку аинвестициатә 
проект азы аиқәшаҳаҭра азыр-
хиара аус Урыстәы латәи Афеде-
рациа Аиҳабыра аҵыхәтәантәи 
рақәыршаҳаҭрахь ишнеиз. 

Аиқәшаҳаҭра инақәыршәаны 
Аԥсны Аҳәынҭқарра иахатәны 
иаанхоит аҳаиртә баӷәаза аин-
ф р а ст ру к т у р а  а о б и е к т қ ә а . 
Аиԥылараҟны иазааҭгылеит 
иара убас афымцамч агәаҭага 
маругақәа раахәаразы аинфраст
руктуратә  кредит азҵаара 
хәҭахәҭала. Ари азҵаараҟны 

Урыстәыла аганахьала ихадароу 
азҵа арақәа рзы аилибакаара 
ыҟоуп. 

Аԥсны Аҳәынҭқарра Ахада 
Аиҳабыра дразҵааит «Аҽгәара» 
ацәа ҳәақәа рҟны имҩаԥысуа ау-
сура атәы. 

Аекономика аминистр лажәақәа 
р ы л а , ҳ а з ҭ а  г ы л оу а а м ҭ а з ы 
ацәаҳәақәа рҿыцуп, адыдхьча-
га ада ԥышәара ҳасабла аужьра 
ҟалоит. Адыдхьчага ашьақәы
ргылара, ԥаса ишазгәаҭаз еиԥш, 
звольт ҳараку ацәаҳәа ахархәара 
аан амҩаԥгара алшоит. Аусурақәа 
рымҽхак аиҳарак шымҩаԥгоугьы, 
ҳазҭагылоу аамҭазы ари ацәаҳәа 
аԥышәара залшаӡом. Ацәаҳәа 
иақәнагоу аидара шьҭнахразы 
алшара ҟалоит афымцамч аагара 
анхыркәшахалк анаҩс. Аилацәа 
жәараҟны иазааҭгылан «Апарт
отельқәеи  апартаментқәеи 
рзинтә статус аҳәаақәҵаразы» 
азакәанапроект. Азакәанапроект 
иацу адокумент азырхиоуп Аԥсны 
Жәлар Реизара – Апарламент ахь 
анагаразы.     

Акомандаҟаҵаҩ хада 
и н а п ы н ҵ а л а

Акомандаҟаҵаҩ хада Аслан 
Бжьаниа  инапынҵала  ахь -
чара Аҳәынҭ қарратә маҵзуреи, 
аҳәынҭшәарҭадара Амаҵзуреи, 
аҩнуҵҟатәи аусқәа Рминистрреи 
хаҭалатәи реилазаарақәа Гал ара-
ион аҟны аҵараҽазыҟаҵаратә 
у с м ҩ а ԥ г а т ә қ ә а  н а р ы г ӡо и т, 
иаанац ҳауеит ахьчара Аҳәынҭ
маҵзура апрессмаҵзура.

Аҽ а з ы ҟ а ҵ а р а қ ә а  н а п х г а -
р а  рырҭоит амчратә усбарҭақәа 
рнапхгаҩцәа: ахьчара Аҳәынҭ
қарратә маҵзура аиҳабы Дми-

три Дбар, аҳәынҭ шәа р ҭадара 
Амаҵзура ахантәаҩы Роберт Киут, 
аҩнуҵҟатәи аусқәа рминистр 
Вальтер Быҭәба. 

Хаҭалатәи аилазаарақәа идеи-
лыркаан руснагӡатәқәа, досу 
рҭыԥқәа рзалхын иқәыргылоу 
ауснагӡатәқәа ралыршаразы. 
Аҽазыҟа ҵарақәа мҩаԥысуеит 
мышқәак.

Амаҵзура ҷыдақәа рнапхгаҩцәа 
атәылауаа рахь аҳәара ҟарҵоит 
алымҳаҭасқәеи амцжәабжьқәеи 
ирзымӡырҩларц.

Аҟазара ааныжьны – аибашьрахь
Амра кахаа иҧхон. Ихыиҿы еи-

хаччо, нҵәара зқәымз илафқәа 
ирхылҵуаз аччабжь иааигәа иҟаз 
аҟазара аусзуҩцәа еизнагон. 
Дхәы ҷаахыс аҟыбаҩ ҷыда злаз, 
аҧсуа милаҭтә ҟазара зцәазжьы 
ианыруаз, Аҧсны ахыаҵыхәа 
еицы р дыруа, адауласҩы Влади-
мир (Вова) Шьалуаиҧа Кәакәа
сқьыр 1960 шықәса абҵарамза 
жәохә рзы Тҟәарчал диит. Актәи 
абжьаратә аҧсуа школ доушьҭ
ымҭоуп.

– С а н ы х ә ы ҷ ы з  и н а р к н ы 
скәашон. Ашкол саналга 1978 
ш. Аҧсны жәлар рашәа ҳәареи 
рыкәа шареи Рҳәынҭ қарратә ан-
самбль ахь кәашаҩыс срыдыр-
кылеит. Уа хышықәса скәашеит. 
Уантә арра исыҧхьеит. Суалҧшьа 
схызгеит, – иажәа хациркуеит 
Владимир.

Кәакәасқьыр Владимир аррантә 
даныхынҳә, адауласҩыс аусура 
дахьыҟаз ансамбль аҟны далагоит. 
Уаҟа  инеиҧынкыланы 44 шықәса 
аус иуит. Изанааҭ иҧсы алан, иа-
хьагьы иалоуп. Инацәкьарақәа 
адаул рхаргьежьны, нас амца 
ацраҵаны ҟазарала анагӡаразы 
Аҧсны зҽаҧсазтәыз артист ҳәа 
ахьӡ ҳаракы ихҵан.

1992 ш.  нанҳәамза 14 рзы Аҧсны 
ақырҭцәа анақәла, Владимир 
дызлаз ансамбль Бырзентәыла 
агаст рольқәа рыман. – Убраҟа 
ҳшыҟаз, нанҳәа зеижә рзы аи-
башьра ишалагаз ҳаҳаит. Хынҭа
ҩынҭарахеит. Ҳазегьы ҳаила
гыланы ҳаицҵәуон… Ҳџьын џьуаа 
ҳгәы дырҕәҕәон… Иаразнак 
аашьа ҳамамызт. Концерт қәак 
ҟаҵаны ҳазла ашаз ҳамҩақьыра 
ҳарҳар акәын. Ҳанцоз ҩымз ҳәа 
ҳцеит. Ҳкон цертқәа иҟаҳҵоз 
алаҕырӡ рыцын… Ҳхынҳәит. 
Ҳансамбль аҟынтә, аибашьра, 
шама хамзар, зегьы ҳцеит. Аха 
ҳҽаҳшеит. Сара асапи ортә бата-
лион аҿы хәажәкыра 1516тәи 
ажәылараан сыҟан. Коман дирс 
Осиа Леонид дыҟан. Ажәылара 
аламҭалазы абаталионқәа иҵегь 
ацырҵеит.

– Сыҧсҭазаараҿы, – иҳәеит 
Кәакәасқьыр Вова, – хәажә
кыратәи ажәылара ахааназ сыб-
ла ихымҵуа сгәаҵаҿы иаанхаз 
жәыла роуп. Аҵх лашьца ҳалахан, 
ҳгәаҭеиуа ҩымш Гәымсҭа ахықә 
ҳақәхеит. Сызлаз абаталион Ренат 
Қарчааи Николаи (Никсон) Адлеи-
беи напхгара арҭон… 

К ә а к ә а с қ ь ы р  В л а д и м и р 

иажәақәа рыла, Гәымсҭа ирыз 
300ҩык аибашьцәа ыҟан. 
Иаҭахыз џьаҧ  ҳа ныла еиқәшәан. 
«Аҩны иаҵәа» ҳәа аҭоурых ианха-
лаз ахыбра аҟны зегьы  еиқәшәар 
акәын. Иагьеи  қәшәеит. Амото
хысратә баталион командирс 
Анқәаб Аслан  даман. Иара ибата-
лион хротак рыла ишьақә гылан. 
Акомандирцәа: Свиатакум Дми-
три, Маршьан Закан, Кәакәасқьыр 
Владимир . Абри  абаталион 
агәыҧқәа адҵан: «Беркути» «Гра-
ди». Дҵаҟа ҵаҩыс Геннади Марга-
ниа даҭан.

К ә а к ә а с қ ь ы р  В л а д и м и р 
иҩызцәеи иареи «Аҩны иаҵәа» 
аҟынӡа инеир акәын, аха изым
наӡеит. Дара ркоманда абылтәы 
ахьҭа рҭәоз иаанхеит.

– Убри аамҭазы, – иҳәеит Влади-
мир, – Свиатакум Дмитри ҕәҕәала 
дырхәит. Абылтәы ахьҭарҭәоз 
аҟынтә Гәымсҭа аганахь ҳдәы

қәлеит ҳаҧсқәа ҳаманы аҩны 
аҟынӡа ҳнеит. Араҟа  иҳазҧшны 
итәаз аҕацәа ҳакәшеит. Аибашь-
ра ҕәҕәа ҟалеит. Исыцыз сҩызцәа 
быжьҩык абраҟа иҭахеит: Кон-
доков Сергеи, Свиатакум Дмитри, 
Адлеиба Бено, Начҟьебиа Маврик, 
Ӡаӡба Зурик, Бениа Рауф, Колес-
ников Сергеи… Аиҿахысра ҕәҕәа 
ашьҭахь, сгәыҧ аҟынтә аӡәгьы 
ибжьы гаӡомызт. Убраҟа саргьы 
ахы саахеит. Смагә шьала иҭәын, 
сшьапы сзықәгылаӡомызт. Схы 
здыруан, абаҩ ахы ақәымшәаӡеит, 
аж ь ы ш ә а  и а л ҟ ь е и т .  С х а л а 
сҳәазаны Агәмаа Варлам иҩны 
аҟынӡа снеит.  Сшьапы ашьа аанкы-
лагала иҿасҳәеит. Сҳәазаны аӡиас 
Гәымсҭа ахықәанӡа снеит. Аӡы иа-
анагаз ҵла дук ахықә иқәжьын. 
Уи аҵла снапы акәыршаны, иаан-
кыланы, убра снаваиеит. Ҳаҕацәа 
иааҟәымҵӡакәа ихысуан. Есааи-
ра сцәасжьы анырра сцәыӡуан, 
исывсны ицоз збон. Сызҿыҭ
ӡомызт, аси аҵааи аҧшаҳәа 
а х ы қ ә а н  с а х ь ы л а ж ь ы з , 
сыцисышәи еихагы  ла ӡомызт, 
ҿысҭратә сыҟамызт, аха зегьы 
збон, еилыскаауан. Убраҟа сыз-
баз аӡәы, Гәымсҭа даныр «Вовка 
Кәакәасқьыр, нырцә аӡы ахықәан 
дышьны дкажьуп» ҳәа реиҳәеит. 
Сара схы иҭаз аӡиас аҭалареи 
нырцәҟа арреи ракәын… Аӡы 
хьшәашәа сҽамҭакәан, цәгьала 
салҵит. Иахьагьы исыздыру-
ам шаҟа аӡаҿы сыҟаз. Уаҟа иҟаз 

акгьы сгәалашәаӡом. Гәымсҭа 
ҳаиба шьцәа ахьыҟаз сыӡхнагеит. 
Сдысны сыҟан, сцәасжьы акгьы 
анырӡомызт. Ихарам кәан иҟаз 
13тәи аҧшырҭа аҟны сҳәазаны 
снеит. Аӡәгьы дыҟаӡамызт. Уаҟа 
арациа ықәгылан. Зны иха-
даз ааҧшырҭахь сасит, аӡәгьы 
ишьҭимхӡеит. Аҩбатәи  аан 
Аиба Славик ишьҭихит. Уаантә 
аибашьцәа хыхьҟа сыхә ныргеит. 
Славик аҽы иҧшаан аштаб ахь 
сигеит. Ахәылҧаз Гәдоуҭатәи 
а г о с п и т а л ь  а ҟ н ы  с ы ш ьҭ а 
рҵеит. Слахьынҵа ус иҟазаарын. 
Сеиқәхеит. Иҟаӡам сҩызцәа иҭахаз 
санырзымхәыцуа. Сыбла дхыҵӡом 
аҵарауаҩ, ззанааҭ ибзиаӡаны из-
дыруаз, ААУ аҟны алгебреи аге-
ометриеи ркафедраҿы аус зуаз, 
Начҟьебиа Маврик Владимир
иҧа. Уара умцан ҳәа сиҳәеит. 
Ианиму, аминоми от зкыз рахь 
дсышьҭит. Уаҟа еиҳа дшаҭахыз 
агәра исыргеит. Дцеит. Ҩымш 
дыҟан, дхынҳәуеит, агәыҧ аҟны 
издыруа аӡәгьы ыҟамызт ҳәа.

Сгәы иҭоуп ҳаҧсадгьыл 
еиқәзырхаз аибашьцәа зегьы. 
Аха ахаҵамҧҳәыс ҳәа изышьҭаз 
лакәын лакәын ақырҭуа ҧҳәызба 
Гоцириӡе Ирина Александриҧҳа. 

Лара Гагра ақалақь ақырҭцәа 
рнапа ҵаҟа ианыҟаз, ауаҩы
тәҩса ихдыр раҿы изаамгоз 
агәаҟрақәа, аҧсуаа ирхыргаз зы-
блала избаз дреиуан. Гагра ҳаруаа 
ианҭадырцәы, Ирина Гәымсҭатәи 
ахырхарҭахь днеит. – Ирина, 
– иажәа иациҵоит Владимир, – 
абаҩҷыда лылан. Ахацәа дрыц-
ны уахынла ҷаҧшьара дцон. 
Хәажә кыратәи ажәылараан, 
ҧшьынтә ахәцәа шалылгоз 
сыблала избеит. Дшәаӡомызт. 
Фырхаҵа лагьы дҭахеит. Сро-
та аҟынтә хәажәкыра 1516тәи 
ажәыла раан 25ҩык ҭахеит. Хыхь 
быжьҩык еиқәы сы ҧ хьаӡеит. 
Егьырҭ рыхьӡқәеи рыжәлақәеи 
сҳәар сҭахуп: Шугьен Омар Рашь
иҧа, Ҷыҭанаа Уасил Семиониҧа, 
Котеливец Анатоли Кьымиҧа, 
Еныкь Џьансыхә Ҭодиаиҧа, 
Конџьариа Витали Анатолииҧа, 
Хагәышь Аслан Шоҭаиҧа, Бениа 
Рауф Шамилиҧа, Цымцба Алик 
Уасилиҧа, Еныкь Ҭемыр Назир
иҧа, Қәҭарба Ремзи Михаилиҧа, 
Конџьариа Џьамал Кәыҷкаиҧа, 
Еныкь Вахтанг Масиҧа, Лари-
чев Дмитри Сергеииҧа, Мишь-
черенков Григори Николаииҧа, 
Чынчиа Ҷыҷыкәа Чынчориҧа, 
Федосенко Александр Александр
иҧа, Берзениа Валери Анатоли
иҧа, Гәыбаз Валери Акакииҧа, 
Гыруаҧшь Рауль Виталииҧа, Не-
мальцев Руслан Гьаргьиҧа, Гучов 
Музарин Мханџьаниҧа.

Гәымсҭа  ахықә  амцабз 
анықәыз, аибашьра ҕәҕәа анцоз, 
зеибашьцәа ааныжьн ы  з ы ҧ с ы 
е и қ ә з ы  рхаз, ансгәала мшәо 
ыҟаӡам… Иара убас дырхәаанӡа, 
зыбжьы аҕьараҕьараҳәа игоз, 
гәкаҳарак ҟ а з ы м ҵ а з , сх а ҿ ы 
и а а н х а з  ахаҵаҵәҟьа иоуп Аиба 
Рафик Владимириҧа. Уи ибжьы  
хыкәа лааҵас зегьы иҳаҳауан. 
Иҭахаз зегьы хашҭра рықәым
зааит.

Зыҧсҭазаара зегьы аҟазара 
иадҳәалаз, ҳаҧ са дгьыл ашәарҭа 
ианҭагыла ихьамҵыз Кәакәасқьыр 
Владимир Шалуаиҧа Леон иор-
ден ианашьоуп. Ижәлар ифырха 
ҵареи иҟазара ацыҧхь қәеи 
наӡаӡа ирыцзаауеит.

гугуца ЏьыкырбА

Аԥснытәи аделегациа – Нхыҵ-кавказ
Аԥсны Жәлар Реизара аде-

путат, агәыҳалалратә фонд 
«Шәаҳгәалашәоит» анапхгаҩы  
Леонид Лакербаиа хадара ззиу-
аз Аԥснытәи аделегациа рҭааит 
НхыҵКавказ ареспуб ликақәа 
рҟны инхауа 19921993 шықәсқәа 
рзы Аԥсны жәлар Рџьын џьтәылатә 
еибашьра иалахәыз рҭаацәа
рақәа, – иаанац ҳауеит Жәлар Ре-
изара асаит.

Аделегациа иалаз ргәы иҭан 
ҞабардаБалкариеи , Нхыҵ
Уаԥстәылеи, иара убас Ареспубли-
ка АахыҵУаԥс тәылеи рҭаара, аха 
амҩа ахьаркыз аҟнытә Аахыҵ
Уаԥстәыла аҭаара даҽа аамҭак 
ахь ииаган.

Агәыҳалалратә фонд «Шәаҳгәа
лашәоит» анапхгаҩы ихаҭыԥуаҩ 
Лиалиа Чамагәуа, афонд иа-
лоу Ирина Кәакәасқьыр, аԥсуа 
телехәаԥшра ахаҭар нак цәа 
злахәыз аделегациа рныҟәара 
мҩаԥган Аиааира 30 шықәса 

ахыҵра иазку аусмҩаԥ гатәқәа 
инарықәыршәаны.

Ҟ а б а р д а  Б а л к а р и а  и а н -
н е и , аделегациа иалаз Наль-
чик иқәыргылоу хатәгәа ԥ ха рала 
аибашьцәа рбаҟаҿы ашәҭқәа 
шьҭарҵеит. Аныҟәара хықәкы 
хадас иаман хатәгәаԥ харала 
аибашьцәа ранацәа рԥылара. Урҭ 
реиҳа  ра ҩык Аԥсны аибашьра аан 
иҭахеит.

« А ԥ с н ы  ж ә л а р  р ы х ь ӡ а л а 
ҭаацәацыԥхьаӡа  ҭабуп  ҳәа 
раҳҳәеит. Даргьы ирҳәон абасҟак 
аамҭа шцахьоугьы, ҳтәылаҿы урҭ 
рыҷкәынцәа шыргәаладыршәауа. 
Аҭаацәарақәа зегьы хшыҩзышьҭра 
рзыҟаҵан, рыцыԥхьаӡа 70 кило-
грамм рҟынӡа афатәқәа рыҭан», 
– иҳәеит Лакербаиа. 

ҞабардаБалкариеи Нхыҵ
Уаԥстәылеи имҩаԥысит Аԥсны 
жәлар Рџьынџьтәылатә еибашь-
ра иалахәыз хатәгәаԥхарала 
аибашьцәа  руаажәларратә 
е и ҿ к а а р а қ ә а  р х а ҭ а р 
накцәа рԥыларақәа. Аделе-
гациеи НхыҵУаԥстәы лантәи 

хатәгәаԥ харала аибашьцәеи 
еицны Владикавказҟа амҩа 
ианықәыз, дара аҭааит Беслан ақ. 
аҟны амемориалтә нышәынҭра 
«Амаалықьцәа рықалақь».

Леонид Лакербаиа далацәа
жәеит хатәгәаԥ харала аибашьҩы 
Роберт Кулумбеков иӡбахә, 
уи дышқәыԥ шӡазгьы Аԥсны 
ахақәиҭра шихьчоз, 2022 шықәса 
март азы Донбасс дышҭахаз.

Хатәгәаԥхарала аибашьцәа 
ргәакьацәа зегьы аԥхынразы 
Аԥсныҟа ԥсшьара иааԥхьан. Ле-
онид Лакербаиа иаҵишьит, урҭ 
зегьы Аԥсны ашҟа агәыблра ду 
шаадырԥшуаз, иахьна рԥхьаз 
ҭабуп ахҳәааны ишрыды ркылаз.

Леонид Лакербаиа иҳәеит 
асеиԥш иҟоу аныҟәарақәа ишрыц
ҵахауа. 

Абасеиԥш аусқәа реиҿкаара 
а л ы р ш а х е и т  А ԥ с н ы  А х а д а 
Иусбарҭеи Аԥсны Жәлар Реизара 
адепу татцәа гәыԥҩыки иҟарҵаз 
афинанстә цхыраарала.

жЕНЕВАТәи АиЛАцәАжәАрАҚәА рҾы
А ԥ с н ы п р е сс .  К а в к а з н ҭ ы ҵ 

ашәарҭадареи аҭышәынтәалареи 
р ы ш ь а қ ә ы р г ы л а р а з ы 
Жәларбжьаратәи Женеватәи 
аилацәа жәарақәа – ари Аԥсны 
ахаҭарнакра ахьамоу уажәазы 
уаҳа зда ыҟам жәларбжьаратәи 
аформат ауп. Абри атәы ателе-
канал «Соловьёв Live» аефир 
аҿы дықәгылауа, иҳәеит Аԥсны 
адәныҟатәи аусқәа рминистр 
Инал Арӡынба. Инал Арӡынба 
иажәақәа рыла, Аԥсны иар-
боу аилацәажәарақәа  рҿы 
Урыстәылеи АахыҵУаԥстәылеи 
иаку командак аҳасабала 
ирыцны иқәгылоит. «Рыцҳарас 
иҟалаз, уажәы, ишьақәгылаз 

жәларбжьаратәи агеополитикатә 
ҭагылазаашьа инамаданы, 
Женеватәи адискус сиақәа ры-
плошьадка аҿы ашьақәхара 
цәырҵны иҟоуп, аха ҳара агәыӷра 
ҳамоуп ари аплошьадка аҿы иха-
доу ҳхықәкы – Қырҭ тәылеи ҳареи 
амчра ахархәара мап ацәкра азы 
еицҭакԥхықәроу аиқәшаҳаҭра 
ҳабжьаҵара алыршахап ҳәа.  Уи 
– Қырҭтәыла ала Аԥсны асувере-
нитет азхаҵара ашҟа ицәырызго 
шьаҿаны иҟоуп. Иазгәаҭатәуп, иа-
хьа уажәра анӡагьы мрагыларатәи 
атәылақәа жәпакы ргәаанагарала 
ҳара ҳсепаратистцәаны ҳаанханы 
ҳшыҟоу», – ҳәа иазгәеиҭеит 
адәныҟатәи аусқәа рминистр. Акьыԥхь  иазирхиеит Б.ҚАџьИА

Аҧсни Ҟабардеи ззеиҧшу

Аибашьра аан

Аҧсны аибашьра ианалагаз  
раҧ хьатәи амшқәа рзы иаау-

аз  агәыҧқәа ирылаз аибашьцәа 
дреиуоуп, Леон иорден занашьоу 
Артур Алоев. Уи аахи  жьҭеи иҵит 
ҩажәи жәаба шықәса.  Авете-
ран изы Аҧсны аҩбатәи иҩны 
акәхеит, изгәакьоу, изааигәоу 
ауаа ахьынхо, ишьа зқәиҭәахьоу  
дгьылхеит. Араҟа иара аҭаацәара 
аҧиҵеит, ирыз  ҳаит ихшаз, иахьа 
аизҳара иаҿуп имаҭацәа. 

1992 ш . рзы Қырҭтәыла Аҧсны 
ишақәлаз азы ажәабжь шааиаҳаз 
иаразнак   иҽаниҵоит  а сиа . 
«Аҽны савсны сцон аҟабарда 
жәлар рконгресс ахыбра. Абжьа
аҧны еиҧш акәымкәа, ауаа 
рацәа еизаны иҟан. Аӡәырҩы 
ҵәыуон. Снеины сраз ҵааит  акыр 
ҟалама ҳәа. Убасҟан ауп ианса
ҳагьы аиабшьра ишалагаз», – 
иҳәоит аветеран. Артур Алоев 
иажәақәа рыла, Аҧсныҟа еи-
башьра дшаауа иӡбеит аибашь-
ра шалагаз аниаҳа иаразнак.  
Ирласны иҽеизганы раҧхьатәи 
агәыҧ  иалаз аибашьцәа иҽыр
хьигӡарц азы аҩныҟа еихаз Ар-
тур Алоев, зықәрахь инеихьаз 
иан дизыҧшын. Лара арадио ала 
илаҳахьан  ажәабжь, илдыруан  уи   
мыцхәы Аҧсны бзиа избоз лҧа 
илымҳа ишааҭасыз еиҧш дыш-
цо.  «Лылаҕырӡқәа шылҿыкьасоз 
сымҩа лныҳәеит. Сгәы иаанагоит, 
сымҧсыкәа сеиқәзырхазгьы убри 
ауп ҳәа» азгәаиҭоит аибашьҩы.

А ҧ с н ы ҟ а  д ш а а з  и а р а з-
нак  аибашьра амца иналагы-
лаз Артур Алоев  дызлаз,  Муаед 
Шоров команда ҟа ҵаҩыс дыз-
маз аҧшыхәражәыларатә гәыҧ  
аибашьцәа,  афронт аҿы  аҧшыхә
рақәа мҩаҧыргон. «Усҟантәи 
аамҭазы Аҧсны ар реиҿкаара 
цон. Аҧышәа змаз маҷҩын. Сара 
даара исыхәон  арра санахысуаз 
исоуз адыррақәа.  Аҕа дахьтәоу, 
уи ихыҧхьа ӡара, имоу абџьар 
атәы уҳәа  аҧшыхә раан ҳзышьҭаз 
аинформациа анаҩсгьы, ҳхазгьы 
абџьар ҳаҧшаауан. Бџьарлеи 
џьаҧҳанылеи ҳазлама џьаназ 
ала уигьы иазхәыцтәын» иҳәоит  
ҩажәи жәаба  шықәса раҧхьатәи 
ахҭысқәа дырзы гьежьуа Артур 
Алоев.

 Мрагыларатәи афронт аҿы  
Алоев дызлаз  агәыҧ иҷыдоу 
арратә аоперациа мҩаҧы
ргоит, уи иалҵшәаны дара 
ирылшоит ақырҭқәа рнџьныртә  
архәҭақәа реиҳабы Каландаӡеи 
уи иҧеи  рҳәын ҷара. Каландаӡе 
иман аҧсуаа рзы аҵакы ҕәҕәа 
змаз ахсаала. Аоперациа ҷыда 
хықәкысгьы иамаз уи аҧшаара 
акәын. «Ахсаала ианын  аминақәа 
ахьыҵоу аҭыҧқәа. Ҳара ҳзы 
уи ахсаала аиура астратегиатә 
ҟазшьа аман,  иара иабзоураны 
еилаҳкаауан ишәарҭоу  аҭыҧқәа 
ахьыҟоу. Аиашазыҳәан, ао-
перациа амҩаҧгара уеиз-
гьыуеизгьы уадаҩра ацӡамызт. 
Амҩа кны иҳаман, амашьы нақәа 
анаанаҳкыла иаразнак рха-
ла иҭыҵит, иаҳдыр беит абџьар 
шыркым, рнапқәа ирҩахеит. 

Иаҳҳәынҷаз рышьра гәҭкыс 
иҳамаӡа мызт, дара аҧсахразы 
рыҧсқәа шҭаз иаҳҭахын. Анаҩс 
аҩыџьагьы, абгьы аҧагьы ҳаҧсуа 
еибашьцәа ирыҭны ҧсахлан», 
иҳәоит  аветеран. 

Артур Алоев, шамахамзар, 
ажәыларақәа зегьы дрылахәын. 
Иара изы зегь реиҳа ихьан
ҭақәаз иреиуан Тамшьтәи аопе-
рациа. Артур Алоев иажәақәа 
рыла, усҟан еиҧҟьеит, рнапы иа-
нызи иҟарҵозеи еиқәым шәеит. 
Аибашьцәа ҳәаақәызҵашаз, 
и ш а х ә ҭ а з  р ы д ҵ а қ ә а 
рз ы н а м ы г ӡ е и т ,  и а з ҧ х ь а
гәаҭамыз рацәахеит.  Аҽны ам-
шын бааҧсыла ицәқәырҧон. 
Ашхәа иазышь ҭыхуаз раасҭа 
еиҳаны иаанагон. Ацәқәыр
ҧ а қ ә а  и к ы д ы р ҟ ь о з   и а р а  
аҵаҿы аӡы кылсуа иалаге-
ит. «Усҟан аҷҳареи афырха  ҵара 
ҕәҕеи аирҧшит акаҧдан. Иара 
уадаҩрак шыҟоу иным ҧшуа иус  
наигӡон. Аибшьцәа ракәзар, ргәы 
еиҭаҧартәеиҧш аҭагылазаашьа 
шыҟазгьы гәымшәарыла рхы 
мҩаҧыргон», – иҳәоит Артур Ало-
ев.

Аибашьҩы иажәақәа рыла, 
аоперациа шылҵ шәадахо ам-
шын аҿгьы еилыркаахьан. Из-
бан акәзар, ашхәа иақәтәаз 
аибашьцәа еиқәырхатәын. Иаа-
ины ирыдгылаз акатер ахь аиас-
рагьы ус имариамызт, ацәқәырҧа 
ҳарак иахҟьаны изеидгылаӡомызт  
ашхәеи акатери. Аибашьцәа 
еиқәырхан, аха аҧшаҳәаҿы ац-
хыраара иазыҧшыз рҩызцәа 
изрыхәо  мызт. Убри  акәын 
зегь реиҳа рылахь еиқәызҵоз. 
«Тамшьтәи аоперациа ашьҭахь  
хатәгәаҧхарала иааны еиба-
шьуаз аӡәырҩы ҳахлафааны 

иаҳҳәон… ҳара ҳашьха уаауп, ам-
шыни ҳареи ҳаиманшәалам ҳәа»  
дҧышәырччо игәалаиршәот аве-
теран.

Аибашьҩы, Леон иорден иа-
нашьан Аҳбиук аҳаракыра 
аҭарцәраан аибашьра амца 
жәиҧ шьҩык ахьалигаз азы. Усҟан 
ахәра ҕәҕәақәа иоуеит ихаҭагьы.  
Леон иорден занашьоу Артур Ало-
ев  аахақәа иманы, аха иҧсы ҭаны 
далҵит аибашьра. Аҧсны даан-
хеит, араҟа иаҧиҵеит аҭаацәара, 
иит ихшара. Урҭ аҵарақәа 
ирылгахьеит, аӡҕаб аҩнраҳәа 
дцахьеит. Аветеран имаҭацәа 
дрылагәы рҕьоит. Иҳәоит  Аҧсны 
ма Ҟабарда ҳәа ишеилим-
хуа. «Ҳара, ҩжәларык, анык 
илыхшаз аҧацәа ҳарҩызцәоуп. 
Маҷк ҳаиҧшым заргьы, шьак ауп 
иҳалоу, анык  лоуп иҳамоу» 
–  иҳәоит иара.

Елана ЛАшәриА

Аҧсны адәныҟатәи аусқәа Рминистрраҿ

А н ы ҳ ә а  ҧ ш ӡ а  а л а м ҭ а л а з
Аҧсны адәныҟатәи аусқәа рми-

нистр Инал Арӡынба аҳәса рымш 
аламҭалаз иди кылеит амассатә 
информациа  ахархәа  гақәа 
рҟнытә ажурна листцәа.

Аиҧылара алагамҭаз Инал 
Арӡынба имҩахыҵыз аҳәса зегьы 
Март 8 рыдныҳәало, ашәҭшьы
ҵәрақәа рнапаҿы ириҭеит.

Аиҿцәажәара мҩаҧысит даара 
аинтерес аҵаны. Ажурналистцәа 
рызҵаарақәа рҭак ҟаҵо, Инал 
Арӡынба дазааҭгылеит Женеватәи 
адискуссиа амҩаҧгара Минск иа-
лыршахар шыҟало. «Ҳара аусура 
хацҳаркижьҭеи шықәсыки бжаки 
иҭагӡаны, еиҿаҳкааит еиқәшәоу 
аколлектив. Москва иҟоу Аҧсны 
ацҳаражә  ҳәарҭаҿ  ҧшьҩык 
ҳаҧсахит»,– иазгәе иҭеит иара.

Анаҩсан иҳәеит: «Абриаҟара 
а ц ә а ж ә а р а қ ә а  з х ы л ҿ и а а з , 
ҳаҭыр зқәу Татиана Гьаргь
иҧҳа Гәлиа лҭыҧ аҟынтәи 
лхы лақәиҭтәра ҳара иџьаҳ
шьоит, избанзар мызки бжаки 
раҧхьа лара ҳлықә шәахьан. 
Ҳара илыдаҳ  галеит иара уаҟа 
акультуратә хырхарҭала аусу-
ра, ларгьы дазыразын, нас даҽа 
цәажәарак захылҿиааз еилкаам. 
15 шықәса ҭыҧк аҿы анапхга-
ра иашаӡам ҳәа азаҳаҧхьаӡоит. 
Аинформациатә технологиаҿ Та-
тиана Гьаргьиҧҳа дызҿыз аус 

аганахьала аиҭакра дуқәа аҭахуп. 
Ҳара иҳамоуп урҭ аиҭакрақәа 
алзыршаша аҿар. Иаҳҭахуп 
ирацәаны атәым бызшәақәа 
здыр у а  а с п е ц и а л и с т ц ә а 
ҿ а р а ц ә а .  Насгьы ацҳаражә
ҳәа рҭаҿ ирҕәҕәатәуп алеишәа, 
уи аусзуҩцәа есхымз иҳарҭа
лароуп имҩаҧырго аусура 
ахҳәаа. Есышықәса ирыҭалахоит 
аконтракт ҿыц, русура ацҵара 
азин шрымоу ала». 

Аиҧылараҿ  иазааҭ гылан 
Ш ь а м т ә ы л а  а д г ь ы л ҵ ы с р а 
з ҧ ы р х а  г а х а з  ҳ џ ь ы н џ ьу а а 
рзы ацхыраара шдәықәҵахо. 
Аҧсны Ахада идҵала уи иазоу-

жьуп аҧара, иҳаӡбеит ирзыҟаҳ
ҵарц амодультә ҩныхәыҷқәа, 
30рҟынӡа . Убраҟа анхара 
рыл шоит нхарҭа ҭыҧда иаан-
хаз ҳашьцәа. Ирмыхәо даҽакы 
рзаҳашьҭыр аасҭа, ҳаиҿцәажәаны 
абри аус алаҳхит. Уи дәықәҵахоит 
аамҭа кьаҿк иҭагӡаны, зыҧшра 
ҟамҵакәа, – иҳәеит иара.

Аиҧылара иалацәажәан иара 
убас аофициалтә саит – хаҭала 
адәныҟатәи аусқәа Рминстрраҿы. 
И а х ь а з ы  у и  а ж ә а б ж ь қ ә а 
асоциалтә саит ашҟа иҭарга
лоит. Аминистр иҳәеит, иаарлас-
ны ишаадыртуа аинфор ма циатә 
центр.

 Наира САбЕкиА

Ахеидкыла 
ҿыц аԥҵоуп

А а и г ә а  А ҧ с н ы  и а ҧ ҵ а н 
ареабили тологцәа Рассоциаициа. 
Уи анапх гаҩыс дамоуп  Асмаҭ 
Џьын џьалҧҳа.

«Еиҿкаау хәышәтәрабаҩр
ҵәыратә культура аҭааҩцәа 
ргәабзиара ашьақәы р гылара 
иазкуп. Ахәышә тәра ахкқәа ируа-
ку Пилатес ҳәа изышьҭоу ауп сара 
хаҭала снапы злаку», – лҳәеит 
азыҟа ҵаҩ Иарна Занҭариа.

Ауаажәларратә  хеидкыла  
аҧҵара ахшыҩҵак цәырҵи жьҭеи 
акра аҵуан. Лара аус луеит 2019 
шықәса раахыс. "Ари ахшыҩ
зцара аӡәы хаҭала итәым, зегьы 
еилаҳкаауан ишхымҧадатәиу", –
ҳәа азгәалҭеит. 

А р и  а хе и л а к  а р е а б и л и 
тологцәа рыдагьы иадыҧхьалоуп 
еиуеиҧшым аспециа листцәа: 
алогопедцәа, арҵаҩцәа, аԥсихо
логцәа, иара убас згәабзиара ҧку 
ауаа рҭаацәарақәа. Ажәакала, 
ацхы раараз згәы былуа, уи азы 
аҵара зҭаху зегьы. 

Иарна иазгәалҭеит ареаби
литологцәа Рассоциациа амҽхак 
шмаҷу, аха аҳҭнықалақь аҿы 
агәабзиара аиҭашьа қәыргылара 
ахкқәа шырацәоу. 

Иахьатәи амш азы Аҧсны 
ауадаҩрақәа змоу рацәоуп. 
Ихымҧа датәины иҟоуп ауаа 
адырра рыҭара, ареабилитациа 
закәу рзеиҭа ҳәара, хкқәас иа-
моу, иара убас иалахәу аспециа
листцәа. 

"Аҳәынҭқарраҿ ареабилитоло-
гиа иадҳәалоу аспециалистцәа 
ахьазы ҟарҵо аҵариу рҭақәа 
ыҟам. Агәыӷра ҳамоуп ҳаҧхьаҟа 
уи еиҧш алшара ҟалап ҳәа.   
Аҿар иҟоу шыҟоу рзеиҭауҳәар 
аӡәырҩы азҿлымҳара аадырҧ
ш у е и т. Ус ҟ а н  А с с о ц и а ц и а 
ахықәк қәагьы рынагӡара алыр-
шахоит, иазҿлым ҳаугьы еиҳа 
ахаарҧшразы алшара роуеит",  
лҳәеит лара. 

Милена АкАбА

Аспорт
«Нарҭ» аиааит

А ԥ с н ы  А х р а ҿ а  х а д а -
з ы  аиԥыларала март 10 аҽны 
официалла иаартын ашьапыл
ампылтә сезон, иаанац  ҳауеит 
Аԥсны аспорт азы Аҳәын
ҭеилакы асаит. Аҟәатәи астади-
он «Динамо» аҟны еиԥылеит 
а ш ь а п ы л а м п ы л т ә  к л у б қ әа 
– Аҟәатәи «Нарҭи» Гәдоуҭатәи 
«Р и ҵ е и » .  А х ә а ԥ ш ы ҩ ц ә а 
а ш ь а п ы л а м п ы л а с ҩ ц ә а 
рыхәмаршьа ргәаԥхеит, ампылқәа 
рҭаршәразы алшарақәа рыман. 
Аиԥылара хыркә шахеит 3:2 ҳәа 
Аҟәатәи акоманда аиааира-
ла. «Нарҭ» аганахьала ампылқәа 

ҭадыршәит Леон Аргәын, Ҭемыр 
Агрба. «Риҵа» – Милор Ақаҩба, 
Асҭамыр Ҭарба.

Аиԥылара иреиӷьу ахәмарҩы 
ҳәа дазхаҵан Ҭемыр Агрба. 

Аҳамҭақәа ранашьара рхы 
аладырхәит аспорт азы Аԥсны 
Ахада иабжьагаҩ Ахра Ашәба, 
аҿари аспорти русқәа рзы Аԥсны 
Аҳәынҭеилакы ахантәаҩы Ҭарашь 
Ҳагба, Аҟәа ақ. ахадара аҿари 
аспорти русқәа рзы Аусбарҭа 
аиҳабы Ельза Ҳагба, Аԥсны ашьа-
пылампыл Афеде рациа апрези-
дент Шабаҭ Логәуа. 

АԤхьАхә игЕиТ
Аԥсныпресс.  Жәшықәса зхыҵуа 

Нестор Цужба Москва ақалақь 
аҿы имҩаԥысыз Урыстәылатәи 
аԥкьаҭмпылтә  еиԥылараҿы 
араӡнытә аԥхьахә игеит. Нестор  
13 шықәса зхымҵӡыц ақәратә 
категориа иаҵанакуа рыбжьара 
дықәгылон. Аспортсмен дазы
ҟалҵоит Арзамеҭ Ҭарба ихьӡ зху 
Ареспубликатә ԥкьаҭмпылтә 
школ адиректор, аԥкьа ҭмпыл азы 
Аԥсны аспорт азҟаза Елизабеҭ 
Акәыциа.    

Аибашьҩы имҩа


